
ÅRSRAPPORT FRÅ STATENS NATUROPPSYN TIL

NASJONALPARKSTYRET FOR JOTUNHEIMEN  OG UTLADALEN 2016

Hjellefossen i mai, foten av fossen er det lågaste punktet i landskapsvernområdet, om lag 50 moh
SNO tilsette: Rigmor Solem
I tillegg er det kjøpt tenester av: Lom fjellstyre, Vågå fjellstyre, Årdal fjellstyre, Luster Austre fjellstyre, Stiftinga Utladalen Naturhus i Årdal, Utladalen Sameige i Luster og Storådalen Beitelag i Lom
1. Oppsynsaktivitet: kontroll/tilsyn, informasjon mv
Kort orientering i henhold til faktisk aktivitet og bestillingsdialogen:
Oppsyn i felt: 1256 timar (inkl reise og klargjering)
Kontor/møter/samlingar/adm: 891 timar

Informerte i felt : 833  personar

Kontrollerte: 30
Advarslar: 3
Rapport til nasjonalparkstyret: 2
Anmeldelse til politiet: 0
Aktivitet mht rovvilt rapporteres gjennom rovbasen og er ikkje med i denne rapporten. 

Villrein
Kort om aktivitet

SNO har eit spesielt fokus på villreinstamma i Vest-Jotunheimen. Stammen er liten og sårbar.  Etter mange år med jaktfreding etter ein nedgang i stamma i 2006 – 2009 vart det i 2014 opna opp for jakt att. I 2016 vart det på nytt registrert ein nedgang og det vart ikkje ordinær jakt i år. Oppsyn i samband med store arrangement i området rundt Turtagrø, tidleg brøyting av Tindevegen og utfarten utpå vårvinteren vert prioritert.
Utviklingstrekk/utfordringar
Storbukkane bruka delar av NP i området Soleibotn-Svartafjellet-Fanaråken  vinter, vår og sommar. Dei trekte utover halvøya mot simle-ungdyr-flokken mot slutten av august og held seg der til seinhausten.
Simle/ungdyr-flokken drog vestover halvøya i mars. Fostringsflokkane held seg store delar av året for seg sjøl, og lenger vest. Kalving i Feigedalsområdet midt i mai. 85 kalvar registrert om sommaren. Flyteljing i mars registrerte berre 222 reinar! Nedgangen skuldast nok fleire årsakar, m.a sjukdom og ulykker. 9 rein funne daude i Krokadalen i fjor haust, 5 reinar teke av snøskred ved Tindevegen/Berdalsfjellet, 4 reinar funne daude i ei issprekke ved Styggedalsvatnet.
Som sagt vart det ikkje opna for ordinær jakt i haust, men 10 fellingsløyve for innsamling av medisinske prøvar (CWD). Einar Fortun registrerte i brunsttida i september/oktober at dyra hadde samla seg i 2 flokkar, den eine på i overkant av 200 dyr og den andre på 60-70. Dei heldt seg mest frå Slettedalen og utover til Offerdalen, Øystølen og Kinsedalen. Det var særs mykje sopp i haust og det er verdifull mat for reinen som det søkjer etter.
Som det er sagt tidlegare år kan nok brøytinga av «Tindevegen» i månadsskiftet april-mai vere ei utfordring for reinstrekket mellom halvøya og områda austafor. Meterhøge brøytekantar vert ei fysisk sperre som hindrar reinstrekket til/frå gode vårbeite i Austabotn og Gravdalen. I år var brøytekantane ekstra høge. For å lette passering av Tindevegen vert brøytekantane høvla ned på enkelte punkt.
Anbefalte oppfølgingspunkt neste år

Villrein og ferdsel er eit tema som bør følgjast opp. Spesielt gjeld dette i samband med dei store arrangementa i området Turtagrø/Fanaråken/Hurrungane og rundt opning av Tindevegen i månadsskiftet april/mai.

Storbukkar sørvest for Turtagrø 17. november (foto: Einar Fortun)
Rovfuglar, ugler og andre fuglar
Kort om aktivitet

I Utladalen er kongeørn registrert med jamne mellomrom heile året, men det vart ikkje påvist hekking ved dei kjente reirplassane i år (same i fjor). Mykje tyder på at to kongeørnpar har tilhald i Utladalsområdet.  I Knutshø vart det heller ikkje i år påvist hekking av kongeørn ved den kjente reirlokaliteten (sist gong var i 2013). Jaktfalk observert i Gjendeområdet ved fleire høve utan at hekking vart påvist. Elles nokre observasjonar av dei vanlege rovfuglartane som tårnfalk, fjellvåk og kattugle.
I Gjendeområdet var det ein oppgang i rypebestanden i forhold i hausten 2015, med store kull og store kjuklingar. Det vart også registrert skarv i Gjendeområdet. På Vettsimorki vart det i april registrert to spellplassar for orrfugl. Vel 20 orrfuglar var registrert i området.
Artsobservasjonane er lagt inn i artsobs.

Utviklingstrekk/utfordringar

Ein liten oppgang i smågnagarbestanden. Både rev, mår og mink gjer innhogg i fuglebestandane, særleg bakkerugande fuglar.
Anbefalte oppfølgingspunkt neste år

Halde fram registreringsarbeidet, med spesielt vekt på hekketida utover vinter og vår. Følgje spesielt med aktivitet som kan uroe i den sårbare tida for hekking/yngling.

Spellplass for orrfugl på Vettismorki i april. Utsyn mot Stølsmaradalen og Ringstindane.

Kontroll av dispensasjonar

Kort om aktivitet

I løpet av året er det utført ein del kontrollar for å sjekke at aktiviteten skjer i samsvar med vilkåra i dispensasjonar. Dette gjeld i hovudsak løyve til bruk av båt på Gjende og skutertransport.
Utviklingstrekk/utfordringar

I enkelte høve blir vilkåra i løyve til nyttekjøring  strekt vel langt. Også i år er det meldt frå til nasjonalparkstyret om dette. M.a vart det rapportert muntleg om den motoriserte aktiviteten ved Memurubu. Røde Kors og Hjelpekorpsa brukar verneområda til øvingsturar med snøskuter i større omfang enn tidlegare. Dette skjer etter godkjent løyve og kjøreplan der SNO skal  varslast på førehand. Eitt tilfelle av øvingskjøring til Gjendebu frå sør var korkje omsøkt eller varsla. Dette er varsla muntleg til Nasjonalparkstyret og politiet i Valdres.
Anbefalte oppfølgingspunkt neste år

Viktig med god dialog med dei som har dispensasjon frå vernereglane.
Ulovlege tiltak

Kort om aktivitet

Også i år har det vore registrert fleire tilfelle av laushund der hundeeigarane ikkje har hatt tilstrekkeleg kontroll på hunden. Tre hundeeigarar fekk muntleg advarsel. 

Ved fleire  tilfelle er det registrert lågtflyging med jagarfly, både i Utladalen og Gjendeområdet. Rapport sendt til nasjonalparkstyret vedkomande lågtflyging ved Besseggen.
Utviklingstrekk/utfordringar

Viktig at vilkåra i dispensasjonar blir kommunisert godt til den/dei som i praksis skal utføre tiltaket eller transporten. 
Anbefalte oppfølgingspunkt neste år

Følgje opp dispensasjonar og varsle frå til nasjonalparkstyret ved avvik frå vilkåra. Ved direkte lovbrot, vert det sendt rapport til politiet.
Ferdselsteljarar

Kort om aktivitet:

Tre ferdselsteljarar av typen ECO- counter vart i fjor sommar montert ved Knutshø og oppe på Sognefjellet. For nokre år sia prøvde vi ut ECO-counter ved Besseggenstien og stien i Helgedalen, før stidelet mot Fannaråken og Utladalen. Dei førre teljarane var av typen som registrerte kroppsvarme innafor ein avstand på 4 meter frå passerande via ein censor skjult i ein varde, skiltstope eller liknande. Dei nye teljarane er av typen trakkplate kopla til ein elektronisk teljar grave ned i bakken i stien på ein godt eigna plass. Utfordringa er å finne ein optimal plass der alle passerar dette punktet, ein og ein. I tillegg må teljarane helst vere plassert der det er mobildekning, slik at registrerte tal kan sendast via GSM. Ein vil da kunne følgje med på registreringane utan å sjekke teljaren fysisk i terrenget. 

I fjor vart teljarane utplassert noko seint på sommaren, i siste halvdel av juli. Dette skuldast at det var først da dei kom frå leverandøren, og før det var det såpass mykje snø oppe på Sognefjellet, at det ikkje var råd å få grave ned teljarane  tidlegare. I år vart teljarane montert i starten av sommarsesongen i juni.
Utfordringar:

Ikkje enkelt å få plassert ut teljarane på den mest optimale plassen både når det gjeld å sikre pålitelege tal og samstundes ha god mobildekning. Trass i  det ser ut til at alle tre teljarane har fungert tilfredsstillande i år.
Anbefalte oppfølgingspunkt neste år:

Montere teljarane ein sesong til for å få tal frå tre sesongar. Sjekke om teljarane registrerar mest muleg korrekte passeringar ved å telje manuelt ein dag på kvar plass.

Store arrangement
Kort om aktivitet:

Det er mange store arrangement i og nær nasjonalparken og landskapsvernområdet. Og vi i oppsynet prioriterer å vere tilstades ved fleire av desse arrangementa for å sjå til at alt føregår på ein berekraftig måte og i samsvar med dispensasjonane. I dei fleire høve er vi i dialog med arrangørane både før, under og etter arrangementa. 
Utviklingstrekk/utfordringar

High Camp Turtagrø i mai, Fannaråken Opp i august, Målrock ved Utladalen Naturhus i august og Fjellfilmfestivalen ved Gjendesheim i september er dei fire største arrangementa. Det blir arrangert mange turar inn i nasjonalparken. I sjølve festivalområdet er lydnivået spesielt høgt under desse store arrangementa. Teltleirar slit på vegetasjonen. Dette ser ein spesielt no ved Gjendesheim etter fleire år med festival. Dette er eit område der forvaltningen i fleire år har lagt ned store ressursar i revegetering av stislitasje og steinsetjing av stiar. Påverknaden på dyre- og fuglelivet er vanskeleg å dokumentere. Men, det er tydeleg å sjå at villreinen i Turtagrøområdet trekkjer unna under High Camp-helga i den sårbare tida for villreinen i mai.
Anbefalte oppfølgingspunkt neste år

Viktig at oppsynet er tilstades og godt synleg ved dei ulike arrangementa. Viktig å halde fram den gode dialogen med arrangørane.

Informasjon og naturvegleding:

Kort om aktivitet

Informasjonsplakatane ved verneområdegrensene og ein del andre plassar blir sjekka med jamne mellomrom. Plakatane ved Memurubu, Gjendebu, Uradøla i Koldedalen og  Hjelle ber preg av tidens tann og bør erstattast neste år. 

Nytt åtvaringsskilt vart set opp oppe på Knutshø der enkelte prøvar seg på snarveg ned frå ryggen. Kari Sveen og Rigmor Solem var ute på felles synfaring 28. juni og raude merke vart måla på steinar ved åtvaringsskiltet. Enkelte villstiar  sperra vi med låge steinmurar.
Også i år vart fleire verneområdeskilt ved grensene skifta ut  Dei nye skilta tåler dårleg å stå meir enn eit par år, før dei flassar av. Det er utlova nye skilt i 2017.
Oppsynet driv vegledning i felt  både ved tilfeldige møte samt planlagte opplegg ved spesielle høve for enkelte grupper. Av desse kan spesielt nemnast:
 «Politikameratane», eit opplegg for alle 9. klasane i Årdal i regi av politiet i Årdal i samarbeid med Røde Kors, Årdal Tenk Tryggleik og SNO vart arrangert 9 – 10. juni.

 «Barnas naturoppsyn», eit vegledingsopplegg i samarbeid med barneskulane i kommunane rundt Jotunheimen der ein fokuserar på sårbare artar og formidling i lokalmiljøet, vart starta opp i 2014 og vidareført i Utladalen i år. Årets fokusart var jerv. Dette er eit samarbeid mellom SNO og nasjonalparkforvaltarane. I år var 6. – 7. klassar frå Farnes skule "Barnas naturoppsyn". Dei jobber vidare med prosjektet utover hausten på skulen.
45 realfagstudentar og lærarar frå NMBU var inne ved Gjendebu i 4 dagar for å lære å bruke nasjonalparken i miljøundervisningen. SNO underviste studentane den eine dagen.

Internasjonalt besøk av forvaltarar og oppsyn frå nasjonalparkar i Polen og Tsjekkia.

Utviklingstrekk/utfordringar
Informasjonsplakatar vert utsett for harde klimatiske tilhøve i høgfjellet, og dette krev jamnt ettersyn og utskifting. Turisthyttene har som regel minimal med plass for oppsetting av plakatar og anna informasjon. Det er etterspørsel frå privatpersonar etter nasjonalparkplakaten med kart. Det er positivt!
Anbefalte oppfølgingspunkt neste år

Vidareføre gode samarbeidstiltaka og utvikle nye når det gjeld naturvegleding. Ikkje minst gjeld dette «Barnas naturoppsyn».

Plakaten ved Memurubu festa med tape             "Politikameratane" ved Naturhuset i juni 

NMBU ved Gjendebu i august                           Tsjekkisk gruppe oppe i Avdalen
Tilretteleggingstiltak

Kort om aktivitet

I år vart det øyremerka 100.000,- til spesielle restaureringsstiltak på fleire stiar. Vi i oppsynet har som tidlegare sjekka  utførte restaureringstiltak og utført reinsk av vassrenner, vøling av gjerder m.m. Stien inn til foten av Vettisfossen blir kvar vinter utsett for utrasing. Sist vinter var det ekstra ille og mykje grus og store blokker måtte ryddast vekk frå stien før den var farbar tidleg i mai. Ferdselen startar allereie i april i nedre Utladalen. I juli vart fire sherpaer leigd inn frå Geirr Vetti sitt firma for å utføre restaureringsarbeid på stien opp til Fannaråken, stien inn til Vettisfossen (nede og oppe), stien opp til Avdalen og stien ved Krossbu mot Utladalen.
Det er ved fleire høve påpeika behovet for å utbetre/skifte ut sikringsgjerdet og utkikksrampen oppe på toppen av Vettisfossen. Årdal Utvikling har i år hyra inn eit arkitektfirma for jobbe m.a. med dette prosjektet i ei reiselivssatsing i Årdal. SNO har komme med innspel/råd og vore med på synfaring i området.
Den gamle steinkloppa og stegen over Gjertvasselva vart teke av flaumen i vår. Dette gjer det særs vanskeleg å krysse elva som til vanleg er ganske stri. Planar for å bygge ei ny bru vart lagt under ei synfaring med Magnus Snøtun og Rigmor Solem. Under same turen vart det også sett på stien i Gravdalen og Storutladalen.
Utviklingstrekk/utfordringar

Kraftig og mykje nedbør dei seinare åra gjer at både slitasje, erosjon og direkte skade vert meir omfattande enn normalt. Ting kan skje plutseleg og utan forvarsel. 
Sperregjerde og utkikksrampen ved toppen av Vettisfossen er bygd i treverk, delvis frå Vettismorki. Dette vart første gong utført i 2003 og seinare utbetra i 2009. Sikkerheita ved dette tiltaket avheng av tilstanden på trekonstruksjonen. Det trengs ei utskifting av både sperregjerde og utkikksrampa. Stien inn til foten av Vettisfossen er særs utset for steinsprang tidleg om våren. 
Stien opp Bukkelægret, opp Sjugurdstind ber no sterkt preg av ein auke i ferdselen og erosjon. Utfordringen på båe plassane er mangel på eigna stein.
Anbefalte oppfølgingspunkt neste år

Vedlikehald av utførte restaureringstiltak. Bruke sherpaer på å restaurere stiane i Bukkelægret og Sjugurdstind.
Bygge ny bru over Gjertvasselva i juni. 

Utrasing av stien inn til Vettisfossen                           Sherpaer i gang med restaurering

Stiarbeid ved Krossbu                                                    Stiarbeid ved Fannaråken      
Skjøtsel

Kort om aktivitet

I samsvar med skjøtselsplanane for heimre Utladalen og Gjendebuområdet vart det også i år utført omfattande slått, krattrydding, hogst og beite ved dei ulike kulturmarkene. Arbeidet er i hovudsak utført gjennom tenestekjøp. Også i år vart det i tillegg til dei faste tenesteytarane; Stiftinga Utladalen Naturhus og Lom fjellstyre, kjøpt tenester frå Utladalen sameige og Storådalen beitelag.   
Skjøtselen i heimre Utladalen starta allereie i slutten av februar med rising av styva almetre i Avdalen og Hedleri ved Vettisvegen. 
Samarbeidet med to  husdyreigarar i Vestre Slidre og Vang om beiting med Vestlandsk Fjordfe i Vetti heldt fram i år. Dei kom ein månad seinare i år (18. mai i fjor). Fem kviger og sju kalvar var buført innover dalen frå Skåri.  Før den tid vart alle gjerder i heile Vettisgrenda vølt og sikra. Tilsette ved Utladalen Naturhus var inne og sjekka beitedyra og gjerde kvar dag heile beitesesongen. Dei vart flytta rundt på tre ulike beite heile sommaren fram til uttransport att 17. september. I tillegg gjekk tre hestar på beite ved Lauvhaugen.
 I Avdalen gjekk 22 sauer på beite frå  mai til midt i oktober, før dei vart flytt ned til Skåri der dei beite eit par veker.
I slutten av juli vart det utført slått og hogst i Vormeli.
Utviklingstrekk/utfordringar

Kraftig og mykje nedbør gjer arbeidet tyngre og vanskelegare. Stor slitasje på maskiner og utstyr i til dels bratt og uvegsamt terreng. Beitedyr treng ettersyn kvar dag.
Anbefalte oppfølgingspunkt for neste år
Halde fram arbeidet med styvingstrea i februar/mars.

Halde fram arbeidet med fjerning av einekratt, slått av kvea og styrt beiting med geit og storfe ved Gjendebu samt den årlege skjøtselen i heimre Utladalen, Vormeli, Guridalen og Skogadalsbøen. Vidareføre storfebeiting i Vetti.

Rising av alm i Hedlerli i februar                        Almetrea i Hedlerli utpå sommaren 

Buføring i Vettisgjelet i juni                               22 sauer på beite i Avdalen

Hestar på beite ved Flaten                                  Kulturlandskapet i Vetti i juli

Eineklypping ved Gjendebu

Kvea ved Gjendebu 18.  september etter at vel 130 storfe er reist heim att
Ureining og renovasjon
I tufta etter gamle Gjertvassbu som vart rasert av "Dagmar" for ein de år sia, og som no er fjerna, ligg det at ein del skrot som må fraktast ut. Det har i tillegg kome til ein del nytt søppel som folk har lagt att. Dette er teke opp med Luster fjellstyre. Dette vil dei gjera når ein del utstyr skal fraktas ut etter nybygget like ved.
Ved nokre leirplassar ligg det att søppel. Fjellførarane som fører til Galdhøpiggen gjennomfører ein søppelryddeaksjon ilag med oppsynet mot sesongslutt før snøen kjem.
Ved fleire høve er det registrert "tagging" med spraymåling på vardar og steinar. Spesielt ille var tagging av "God tur" steinen ved stien ved Gjendesheim. Oppsynet måtte bruke målingsfjernar for å rette skaden.

Skrot i gammel tuft ved Gjertvatnet             Avfall ved ein leirplass ved Gjende

Tagging av "God tur" steinen ved Gjendesheim.
2. Utkvittering av bestilte tiltak 2016
Bestillinga frå Nasjonalparkstyret  av tiltak frå SNO har i 2016 vore om lag som dei siste åra. Oppdraga er rapportert gjennom tabellane på dei neste sidene.

SKJEMA C – Tiltak i nasjonalparker og andre verneområder (tiltak som er tildelt midler over 1426.30 og der SNO-L er ansvarleg for gjennomføring) 
	Bestiller
	VerneID
	Verneområde navn
	Tiltakstype
	Beskrivelse
	Øk. Ansvarlig
	Tildelt NOK
	Status pr nov 2015
	Kommentar

	NP styre
	
	Jotunheimen NP
	Tilrettelegging
	ECO- counter ferdselsteljarar
	SNO
	
	Utført
	Kostnad dekt av SNO Sentralt

	NP styre
	
	Utladalen LVO
	Skjøtsel
	Kulturlandskapsskjøtsel Utladalen
	SNO
	300.00 (heimre Utladalen)
20.000 (Guridalen)
	Utført
	I samsvar med skjøtselsplan og tiltaksplan for Vormeli

	NP styre
	
	Jotunheimen NP
	Skjøtsel
	Kulturlandskapskjøtsel Gjendebu
	SNO
	30.000
	Utført
	I samsvar med skjøtselsplan

	NP styre
	
	Jotunheimen NP og Utladalen LVO
	Tilrettelegging
	Stirestaurering
	NP styre
	100.000
	Utført

Statens naturoppsyn (SNO)





SNO er miljøforvaltningens operative feltorgan som er myndighetsutøver etter lov om statlig naturoppsyn av 21. juni 1996. Loven gir SNO-personell tilsynsmyndighet og ansvar for oppsyn med overholdelse av følgende miljølover; friluftsloven, naturmangfoldloven, motorferdselsloven, kulturminneloven, viltloven, laks- og innlandsfiskloven, markaloven og deler av forurensningsloven i hele landet, både på offentlig og privat grunn. Oppgaven er todelt og retter seg både mot tilsyn og overvåking av naturtilstanden og tilsyn med menneskets atferd i naturen i forhold til gjeldende regelverk.


Den nasjonale ledelsen i SNO ligger i Direktoratet for naturforvaltning (DN) i Trondheim og det heltidsansatte lokale naturoppsynet har arbeidssted tilknyttet sitt geografiske oppsynsområde, totalt 61 lokale kontorer, med til sammen 93 ansatte ved starten av 2011. Organisasjonen er delt i seks seksjoner; to kystseksjoner, to nasjonalparkseksjoner, en rovviltseksjon og en naturveilederseksjon.


Hovedoppgavene er informasjon og veiledning, i tillegg til kontroll, registrering, dokumentasjon, skjøtsel og tilrettelegging. I dette inngår også viktige oppgaver innen rovviltforvaltning, bl.a. bestandsregistrering og skadedokumentasjon knyttet til den lovfestede erstatningsordningen på bufe og tamrein. Virksomheten er basert på egne oppsynsstillinger i kombinasjon med kjøp av tjenester og samarbeid med andre oppsynsordninger lokalt og regionalt. SNO har også et overordnet ansvar for Skjærgårdstjenesten, en interkommunal ordning med hovedansvar for skjærgårdsparkene mellom Bergen og Halden. En viktig utfordring for naturoppsynet er å skape forståelse og respekt for regelverket som finnes på dette området. 


Det blir lagt vekt på å etablere godt samarbeid med de andre aktørene innen naturoppsyn. Dette gjelder både fjelloppsynet i regi av fjellstyrene, Statskog Fjelltjenesten i Nordland og Troms, og politiet. Særlig er samordning med politiet viktig når det gjelder kontrolloppgavene. Samarbeidet er formalisert gjennom avtaler, rolleavklaringer og tjenestekjøpsavtaler. På denne måten blir naturoppsynet mer effektivt og profesjonalisert. Virksomheten er fortsatt i vekst og utvikler seg i tråd med de rammer som finnes i lovforarbeider og gjennom den løpende styringsdialogen med Miljøverndepartementet.

